
Shri Nilakantha Namah Shivaya Ashtakam

శ్రీనీలకణ్ఠ  నమశ్శివాయాష్టకమ్
Document Information

Text title : Shri Nilakantha Namashivaya Ashtakam

File name : nIlakaNThanamashshivAyAShTakam.itx

Category : shiva, aShTaka

Location : doc_shiva

Proofread by : Vani V.

Latest update : July 22, 2023

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

July 31, 2023

sanskritdocuments.org



Shri Nilakantha Namah Shivaya Ashtakam

శ్రీనీలకణ్ఠ  నమశ్శివాయాష్టకమ్

నమో నమః కారణకారణాయ
జగన్మయాయాహితపాశకాయ ।

త్వత్పాదపద్మాశ్రితరక్షకాయ
శ్రీనీలకణ్ఠాయ   నమః శివాయ ॥ ౧॥

ధ్యాయన్తి యే త్వాం యతయః స్తువన్తి
హృదమ్బుజే దీపసమప్రకాశమ్  ।

నాసాగ్రవిన్యస్తవిలోచనాయ 
శ్రీనీలకణ్ఠాయ   నమః శివాయ ॥౨॥

సర్గస్థితిధ్వంసనకారణాయ 
యమాదియోగాష్టకసిద్ధిదాయ   ।

తపస్వినాం శీఘ్రఫలప్రదాయ   ।
శ్రీనీలకణ్ఠాయ   నమః శివాయ ॥ ౩॥

వేదాదిరూపాయ త్రిలోచనాయ
వేదాన్తవేద్యాయ దిగమ్బరాయ ।

విభూతిశుభ్రాయ  జటాధరాయ
శ్రీనీలకణ్ఠాయ   నమః శివాయ ॥ ౪॥

ఉగ్రాయ  సంసారభయాపహాయ
జ్ఞానప్రదాయశుసుఖప్రదాయ    ।

కాలాన్తకాయ ప్రలయానిలాయ
శ్రీనీలకణ్ఠాయ   నమః శివాయ ॥ ౫॥

విధాతృరూపాయ జగద్ధితాయ
రమేశరూపాయ సదాశివాయ ।

అనన్తరూపాయ చతుర్భుజాయ
శ్రీనీలకణ్ఠాయ   నమః శివాయ ॥౬॥

విశ్వైకవన్ద్యాయ   కలాధరాయ
సమస్తలోకైకసమాశ్రయాయ   ।

కుఠారపాశాఙ్కుశపాలినే చ
శ్రీనీలకణ్ఠాయ   నమః శివాయ ॥ ౭॥

శర్వాయ సర్వప్రియకారణాయ
పినాకినే బాణధరాయ తుభ్యమ్ ।

గౌరీప్రియాయాఖిలపాలకాయ
శ్రీనీలకణ్ఠాయ   నమః శివాయ ॥౮॥

ఇతి స్తుత్వా మహాదేవం ప్రణమ్య  చ పునః పునః ।
విదధ్యూ ఋషయస్తత్ర సురాః పద్మభువాదయః ॥౯॥
ఇతి శ్రీనీలకణ్ఠ  నమః శివాయాష్టకం  సమ్పూర్ణమ్  ।

